
Rezime/Abstract

Jedan od glavnih pratećih dijelova rasta i razvoja učenika jeste i njihovo sistematsko praćenje određenih antropoloških
dimenzija. Ovo istraživanje koje je transferzalnog karaktera imalo je za cilj da utvrdi razlike u morfološkim
karakteristikama i bazično-motoričkim sposobnostima između učenika/ca VI, VII, VIII i IX razreda osnovne škole. Uzorak
ispitanika za ovo istraživanje sačinjavao je 271 ispitanik (učenici/ce VI, VII, VIII i IX razreda određenih osnovnih škola iz
Tuzle), oba spola, 11-14 godina ± 6 mjeseci. Iz tako definisane populacije formirana su dva subuzorka: subuzorak od 138
ispitanika muškog spola i subuzorak od 133 ispitanice ženskog spola. Mjerni instrumenti koji su korišteni za ovo
istraživanje su: morfološke karakteristike (4 varijable) i bazično-motoričke sposobnosti (6 varijabli). Za potvrđivanje
generalne hipoteze, a koja je u direktnoj vezi sa osnovnim ciljem istraživanja, korištena univarijatna analiza varijanse sa
višestrukim komparacijama, uz primijenjeni post hock Bonferronijev test. Analizom varijanse u prostoru testova za
procjenu morfoloških karakteristika, dobivena je statistički značajna razlika između tretiranih grupa dječaka u testovima:
tjelesna visina, tjelesna težina i kožni nabor nadlaktice. Kod ispitivanih grupa djevojčica statistički značajne razlike pojavile
su se u testovima tjelesna visina i tjelesna težina. Analizom varijanse u prostoru testova za procjenu bazično-motoričkih
sposobnosti, dobivena je statistički značajna razlika između tretiranih grupa dječaka u testovima: taping rukom, skok udalj
s mjesta, podizanje trupa iz ležanja pogrčenim nogama i izdržaj u visu zgibom. Kod ispitivanih grupa djevojčica statistički
značajne razlike pojavile su se u testovima: taping rukom, poligon natraške i podizanje trupa iz ležanja pogrčenim nogama.
Obzirom da su četiri posebne hipoteze prihvaćene, mogu se prihvatiti kvantitativne razlike između ispitivanih uzoraka
pretpostavljene generalnom hipotezom H koja glasi: očekuju se, statistički značajne kvantitativne razlike u morfološkim
karakteristikama i bazično-motoričkim sposobnostima između učenika viših razreda osnovne škole.

